Ffydd plant Duw
(Llythyr Paul at y Galatiaid_23)
Ond ar yr union adeg roedd Duw wedi ei ddewis, anfonodd ei Fab, wedi ei eni o wraig, wedi ei eni dan y Gyfraith, 5 i dalu’r pris i’n rhyddhau ni oedd yn gaeth i’r Gyfraith, er mwyn i ni gael ein mabwysiadu'n blant i Dduw. 6 A chan eich bod chi sydd ddim yn Iddewon hefyd yn blant iddo bellach, anfonodd Duw Ysbryd ei Fab i'n calonnau ni i gyd, sef yr Ysbryd sy'n gweiddi, "Abba! Dad!" 7 Felly dim caethweision ydych chi bellach, ond plant Duw; a chan eich bod yn blant iddo, byddwch chithau’n derbyn gan Dduw y cwbl mae wedi addo ei roi i chi. (Galatiaid 4:4-7)

Llenwa’r bylchau,

‘i dalu’r pris i’n .........................ni oedd yn gaeth i’r Gyfraith’

‘Felly dim ................................ ydych chi bellach’

Pa syniad sy’n debyg yn y ddwy adnod?

Nid bywyd o ufuddhau i fân reolau ydy bywyd y Cristion, ond bywyd o berthynas iawn gyda Duw.  Mae yna filoedd o bobl sy’n gwybod ychydig iawn am y bywyd yma, ond sy’n gaeth i grefydd a’i ddefodau. Falle dy fod ti’n un ohonyn nhw. Dyma ‘chydig o hanes Cristion o’r enw John Wesley.   
Roedd yn ddyn parchus a chywir, yn weithgar ac yn llawn gweithredoedd da. Roedd yn ymweld a charchardai; roedd y mynd â bwyd a dillad i slymiau ar gyfer plant anffodus, roedd hefyd yn darparu addysg ar eu cyfer. Roedd o’n darllen ei Feibl, yn gweddïo ac fe’i ordeiniwyd yn weinidog ym 1728. Ym 1735 derbyniodd gynnig i fod yn genhadwr (un sy’n rhannu neges yr efengyl) yn America. 

Ond, er hyn i gyd, doedd o ddim yn Gristion! Doedd ganddo ddim perthynas iawn hefo Duw. Ar ôl cyfarfod â Christnogion go iawn a gweld eu pwyslais ar ffydd yn Iesu Grist yn unig, cafodd fywyd newydd. Ar Mai 24ain 1738 agorwyd ei lygaid (fel Paul ar y ffordd i Damascus) i weld nad ei ymdrechion ef oedd am wneud pethau’n iawn â Duw.

Yn lle bod yn gaeth i reolau a deddfau a rhyw ffurf arbennig o grefydd, roedd John Wesley wedi dod i berthynas â’r Duw byw. Cafodd ryddid i addoli Duw; doedd o bellach ddim yn gaeth i bechod.

Dwedodd John Wesley ei hun mai ffydd caethwas oedd ganddo cyn 24 Mai 1738 ond mai ffydd mab oedd ganddo ar ôl hynny.

Am fwy o hanes John Wesley dilyna’r ddolen yma.
Ond wedyn, ar ôl dod yn Gristnogion ydyn ni’n rhydd i ddiogi a byw fel y mynnon ni? NA! Wrth gwrs ddim!  Ar ôl dod yn Gristion oes eisiau i ni wneud gweithredoedd da? OES! Fel mae’r Beibl yn pwysleisio, dydy ffydd byth ar ei ben ei hun, mae gweithredoedd da yn ddilyn. Ond ffydd, sef credu yn Iesu, ydy’r unig ffordd i gael perthynas iawn â Duw. 

